
1. Introdución

A materia de Cultura Clásica comprende unha bagaxe de coñecementos cuxo eixe central vén constituído polo modo
de entender o mundo e o ser humano que tiñan as civilizacións grega e romana. É sabido que as manifestacións desa
cultura converxen en varios campos da acción e do pensamento humano, nunha secuencia temporal que chega ata
hoxe mesmo e que se estende desde a filosofía e o dereito ata as linguas de moitos países e as súas literaturas, e
desde as cidades e a súa organización, o deporte, a educación, ata o mundo da arte, o urbanismo e a vida cotiá. Os
froitos da cultura clásica son, polo tanto, unha serie de valores cívicos, sociais e estéticos que determinan en gran
medida o modo do ser do ser humano actual, de tal maneira que ese substrato cultural constitúe un elemento vivo na
civilización occidental que permite tanto a continuidade na práctica deses valores como o entendemento por parte da
cidadanía da súa pertenza a unha tradición de pensamento que está por encima das propias fronteiras dos Estados.
A través de Cultura Clásica preténdese iniciar o alumnado nun exercicio de reflexión e análise sobre as bases en que
descansan realidades moi importantes da nosa cultura, confrontándoas co que coñecemos como legado clásico: un
patrimonio común que debe ser considerado irrenunciable para a cidadanía europea.
O currículo da materia Cultura Clásica contribúe de modo directo á adquisición de competencias fundamentais, como
é o caso da competencia en comunicación lingüística; a aproximación ao grego e ao latín, como linguas que seguen
presentes nas linguas románicas e en moitas das linguas faladas en Europa, algunhas delas dentro da contorna
cultural  do  alumnado,  permite  aumentar  os  coñecementos  e  as  destrezas  lingüísticas  e  contribúe  á  lectura
comprensiva de textos diversos e á expresión oral e escrita. Así mesmo, a contribución de Cultura Clásica para
desenvolver outras competencias como a cidadá ou a competencia en conciencia e expresións culturais lógrase
mediante o coñecemento do amplo e rico patrimonio cultural, artístico e arqueolóxico grecolatino en Europa, que
potencia o gozo estético da arte e fomenta o interese pola súa conservación e a obriga moral da súa transmisión ás
xeracións vindeiras. Igualmente, mediante o coñecemento dos grandes clásicos da literatura grega e latina permítese
unha mellor interpretación da literatura posterior, na cal perduran temas, arquetipos, mitos e tópicos, á vez que se
desenvolve o interese pola lectura e se consolida o hábito lector.
Por outra banda, unha visión global da xeografía e da historia de Grecia e Roma impulsará o alumnado a comprender
os procesos de cambio desde o mundo antigo ata a actualidade, traballando, tamén, a competencia matemática e as
competencias básicas en ciencia e tecnoloxía, que capacitan para a análise de fenómenos complexos, o razoamento
lóxico e o rigor científico.
Por último, a presenza das novas tecnoloxías da información e da comunicación no mundo actual debe aproveitarse
como unha vantaxe para o labor cotián na aula,  traballando,  deste xeito,  a competencia dixital.  A procura de
información guiada polo profesorado facilita o desenvolvemento do espírito crítico e o achegamento persoal ao
coñecemento. Nesta liña, tamén hai que salientar a importancia do traballo da competencia en aprender a aprender,
xa que o alumnado está iniciándose na selección, na avaliación, na comprensión e na produción de información cada
vez máis complexa. A perseveranza, os hábitos de estudo, a autonomía e o traballo en equipo son capacidades que
se poden afianzar neste capítulo.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1 - Describir o mundo grecorromano desde
as facetas xeográfica e histórica, localizándoo
no  espazo  e  no  tempo  mediante  o  uso  da
cartografía  e  os  eixes  cronolóxicos  para  que
sirva  de  punto  de  part ida  do  resto  de
coñecementos.

2 4 1

OBX2 -  Recoñecer as influencias da mitoloxía
clásica  analizando  a  literatura,  o  cinema,  o
teatro, a publicidade, a arte en xeral e mesmo
aspectos da vida cotiá,  para entender a orixe
d e s e s  e l e m e n t o s  h e r d a d o s  e  u s a l o s
correctamente.

2 3-4-5 1-2

Obxectivos CCL CP STEM CD CPSAA CC CE CCEC

OBX3 -  Identificar  de  maneira  xeral  etapas  e
estilos  a  través de obras salientables  da arte
grecolatina para recoñecer  e interpretar  eses
elementos  en  exemplos  doutras  épocas  ou
movementos artísticos e culturais.

1-2

OBX4 -  Recoñecer os elementos presentes do
pasado  grecolatino  en  aspectos  actuais  tales
como  a  política,  os  usos  e  costumes  da
sociedade,  a  situación da muller,  o  dereito,  a
educación e as formas de lecer, establecendo
comparacións para comprender mellor o mundo
que nos rodea.

2 1-2

OBX5 - Tomar conciencia do valor das linguas
c lás icas ,  a  t ravés  da  súa  perspect iva
etimolóxica  e  como elemento  transmisor  das
civilizacións grega e romana, para non esquecer
que  foron  linguas  vivas  e  que,  nalgunha
medida, seguen a selo.

4 2-3

OBX6  -  Apreciar  o  mundo  grecorromano
mediante  a  investigación  da  súa  herdanza
actual de forma que se respecte e valore o que
representa o legado e o patrimonio do mundo
clásico e a obriga como cidadáns que temos de
preservalo e transmitilo á posteridade.

1-3 3 1-3 3-4-5 3

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XCivilización Grega1 35

- Marco xeográfico e histórico da antiga
Grecia
- O indoeuropeo e as súas familias
lingüísticas
- Lingua: Historia da escritura. O alfabeto.
Procedementos de derivación
   e composición de orixe grega (lexemas
de orixe grega máis usuais na
 linguaxe común, científica e técnica).
- Sociedade e vida cotiá.
- Literatura grega.  Xéneros e autores
principais.

40

Civilización Latina X2 35

- Marco xeográfico e histórico da antiga
Roma
- A Hispania romana. Conquista e
romanización.
- Lingua: O abecedario. Procedementos de
derivación e composición de
   orixe latina. Evolucións do latín ao galego
e castelán. Palabras
   patrimoniais, cultismos, semicultismos e
dobretes.
 - Sociedade e vida cotiá.
 - Literatura latina. Xéneros e autores

30

Descrición 3º
trim.

% Peso
materia

1º
trim.Título 2º

trim.
Nº

sesiónsUD

Civilización Latina X2 35principais. 30

X
 Arte e Mitoloxía grecolatinas.
Perduración na actualidade3 35

- Cosmogonía. Teogonía. O panteón grego e
romano.
- Mitos grecolatinos.
- Relixión en Grecia e Roma.
- Herdanza clásica no patrimonio artístico
- Manifestacións artísticas en Grecia e
Roma: principais obras
  arquitectónicas, escultóricas e de
enxeñaría.
-
-

30

3.2. Distribución currículo nas unidades didácticas

1

Título da UDUD

Civilización Grega

Duración

35

Criterios de avaliación %Mínimos de consecución IA

PE 70

CA1.1 - Describir os marcos xeográficos en que se
desenvolven as civilizacións grega e romana ao
longo da súa historia.

. Enumera aspectos do marco xeográfico
que poden ser considerados
determinantes no desenvolvemento da
civilización grega e achega exemplos
para ilustrar e xustificar as súas
formulacións.

CA1.2 - Localizar nun mapa en soporte papel e dixital
fitos xeográficos e enclaves concretos relevantes
para o coñecemento das civilizacións grega e
romana.

. Sinala sobre un mapa o marco
xeográfico en que se sitúa en distintos
períodos a civilización grega, delimitando
o seu ámbito de influencia e situando con
precisión puntos xeográficos, cidades ou
restos arqueolóxicos coñecidos pola súa
relevancia histórica.

CA1.3 - Identificar, describir e explicar o marco
histórico e as etapas en que se desenvolven as
civilizacións grega e romana.

Sabe enmarcar determinados feitos
históricos nas civilizacións grega e no
período histórico correspondente,
póndoos en contexto e relacionándoos
con outras circunstancias
contemporáneas.

CA1.4 - Identificar as principais características de
cada período da historia de Grecia e Roma, o papel
que desempeñan os seus protagonistas e saber
situar nun eixe cronolóxico feitos históricos.

Distingue con precisión as etapas da
historia de Grecia, nomeando e situando
no tempo os principais fitos asociados a
cada unha delas.

Criterios de avaliación %Mínimos de consecución IA

CA4.1 - Identificar as características das principais
formas de organización política presentes no mundo
clásico, e establecer semellanzas e diferenzas entre
elas e cos sistemas políticos actuais.

Nomea os principais sistemas políticos da
antigüidade clásica e describe, dentro de
cada un, a forma de distribución e o
exercicio do poder, as institucións, o
papel que estas desempeñan e os
mecanismos de participación política.

CA5.1 - Distinguir diversos tipos de escritura,
comprender as súas funcións e a orixe do alfabeto e
dos tipos de sistemas de escritura usados na
actualidade e recoñecer a presenza de elementos
dos alfabetos grego e latino nos alfabetos actuais.

Recoñece tipos de escritura, clasifícaos
consonte súa natureza e a súa función, e
describe os trazos que os distinguen.

CA5.2 - Identificar a orixe común das linguas
indoeuropeas, distinguir as linguas europeas
romances das non romances e recoñecer a orixe
grecolatina do léxico das linguas de España e
doutras linguas modernas.

Enumera e localiza nun mapa as
principais ramas da familia das linguas
indoeuropeas.
Recoñece e explica o significado dos
helenismos máis frecuentes utilizados no
léxico das linguas faladas en España e
doutras linguas modernas, e explica o seu
significado a partir do termo de orixe.

CA5.4 - Utilizar con propiedade terminoloxía
científico-técnica de orixe grecolatina e constatar o
influxo das linguas clásicas en linguas non derivadas
delas.

Explica a partir da súa etimoloxía termos
de orixe grega propios da linguaxe
científico-técnica e sabe usalos con
propiedade.

CA6.2 - Coñecer a perduración da mitoloxía e os
temas lendarios nas manifestacións artísticas
actuais.

Demostra a pervivencia da mitoloxía e os
temas lendarios mediante exemplos de
manifestacións artísticas contemporáneas
nas que están presentes estes motivos.

CA6.3 - Identificar os aspectos máis importantes da
historia de Grecia e Roma e a súa presenza no noso
país e recoñecer as pegadas da cultura romana en
diversos aspectos da civilización actual.

Enumera e explica algúns exemplos
concretos nos que se pon de manifesto a
influencia que o mundo clásico tivo na
historia e as tradicións do noso país.

TI 30

CA4.2 - Distinguir as características e a evolución
das clases sociais en Grecia e Roma.

Describe a organización da sociedade
grega, explicando as características das
clases sociais e os papeis asignados a
cada unha, relacionando estes aspectos
cos valores cívicos da época e
comparándoos cos actuais.

CA4.3 - Describir a composición da familia e os
papeis asignados aos seus membros.

Identifica e explica os papeis que
desempeña dentro da familia cada un dos
seus membros, identificando e explicando
a través deles estereotipos culturais e
comparándoos cos actuais.

CA4.4 - Coñecer os trazos máis salientables da vida
cotiá en Grecia e Roma.

Identifica e describe os tipos de vivenda,
o modo de alimentación, os hábitos de
hixiene e a vestimenta en Grecia.

CA4.5 - Identificar as principais formas de lecer da
Antigüidade e comparalas coas actuais.

Describe as principais formas de lecer das
sociedades grega e romana, analizando a
súa finalidade, os grupos aos que van
dirixidas e a súa función no
desenvolvemento da identidade social.

Criterios de avaliación %Mínimos de consecución IA

CA4.6 - Relacionar e establecer semellanzas e
diferenzas entre as manifestacións deportivas da
Grecia clásica e as actuais.

Explica a orixe e a natureza dos Xogos
Olímpicos e comenta o seu mantemento
no mundo moderno, establecendo
semellanzas e diferenzas entre os valores
culturais aos que se asocian en cada
caso.

CA5.5 - Identificar as principais características dos
xéneros literarios grecolatinos, a súa influencia na
literatura posterior e os fitos esenciais das literaturas
grega e latina como base literaria da cultura europea
e occidental.

Describe as características esenciais dos
xéneros literarios gregos e recoñece a
súa influencia na literatura posterior.

CA5.6 - Usar as fórmulas de saúdo e presentación en
latín e grego e fraseoloxía básica da aula.

Usa as fórmulas de saúdo e presentación
en grego e fraseoloxía básica da aula.

CA6.1 - Recoñecer a presenza da civilización clásica
nas artes e na organización social e política.

Sinala e describe algúns aspectos básicos
da cultura e a civilización grecolatina que
perviviron ata a actualidade,
demostrando a súa vixencia nunha e
noutra época mediante exemplos.

CA6.4 - Investigar sobre a perduración da civilización
clásica na contorna, utilizando as tecnoloxías da
información e da comunicación.

Utiliza as tecnoloxías da información e a
comunicación para recabar información e
realizar traballos de investigación acerca
da pervivencia da civilización clásica na
nosa cultura.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Marco xeográfico das civilizacións grega e romana.

- Marco histórico da civilización grega: das civilizacións minoica e micénica ao mundo helenístico. Etapas, feitos
importantes e mulleres e homes relevantes.

- Marco histórico da civilización romana: monarquía, república e imperio. Etapas, feitos importantes e mulleres e
homes relevantes.

- Organización política en Grecia e en Roma: formas de goberno e institucións.

- Sociedade en Grecia e Roma: clases sociais. A escravitude.

- A familia en Grecia e Roma. Roles dos seus membros; situación da muller.

- Vida cotiá en Grecia e Roma: vivenda, hixiene, alimentación, vestimenta e traballo.

- Os espectáculos públicos en Grecia e Roma.

- Historia da escritura. Tipos de escritura, materiais e soportes.

- Orixe do alfabeto. O alfabeto grego e o abecedario latino.

- As linguas do mundo. O indoeuropeo e as súas familias lingüísticas.

- Composición e derivación culta de orixe grega e latina.

- Léxico grecolatino na linguaxe común e na científica e técnica.

Contidos

- Presenza das linguas clásicas nas linguas modernas.

- Xéneros literarios grecolatinos: autores e obras principais.

- Fórmulas básicas de saúdo e presentación en latín e grego, e fraseoloxía básica do medio escolar.

- Presenza da civilización grecolatina nas artes e na organización social e política actual.

- Mitoloxía e temas lendarios nas manifestacións artísticas actuais.

- Historia de Grecia e Roma e a súa presenza no noso país. A presenza de Grecia e Roma na Península Ibérica. A
romanización de Hispania e a da Gallaecia.

-  Investigación sobre a perduración da civilización clásica na nosa cultura.

2

Título da UDUD

Civilización Latina

Duración

35

Criterios de avaliación %Mínimos de consecución IA

PE 72

CA1.1 - Describir os marcos xeográficos en que se
desenvolven as civilizacións grega e romana ao
longo da súa historia.

Enumera aspectos do marco xeográfico
que poden ser considerados
determinantes no desenvolvemento da
civilización latina, e achega exemplos
para ilustrar e xustificar as súas
formulacións.

CA1.2 - Localizar nun mapa en soporte papel e dixital
fitos xeográficos e enclaves concretos relevantes
para o coñecemento das civilizacións grega e
romana.

 Sinala sobre un mapa o marco xeográfico
en que se sitúa en distintos períodos a
civilización romana, delimitando o seu
ámbito de influencia e situando con
precisión puntos xeográficos, cidades ou
restos arqueolóxicos coñecidos pola súa
relevancia histórica.

CA1.3 - Identificar, describir e explicar o marco
histórico e as etapas en que se desenvolven as
civilizacións grega e romana.

Sabe enmarcar determinados feitos
históricos na civilización romana e no
período histórico correspondente,
póndoos en contexto e relacionándoos
con outras circunstancias
contemporáneas.

CA1.4 - Identificar as principais características de
cada período da historia de Grecia e Roma, o papel
que desempeñan os seus protagonistas e saber
situar nun eixe cronolóxico feitos históricos.

Distingue con precisión as etapas da
historia de Roma, nomeando e situando
no tempo os principais fitos asociados a
cada unha delas.

CA1.5 - Identificar as características fundamentais da
romanización de Hispania e Gallaecia.

Explica a romanización de Hispania e
Gallaecia, describindo as súas causas e
delimitando as súas fases.

15/02/2023 20:32:23 Páxina 19de8



Criterios de avaliación %Mínimos de consecución IA

CA4.1 - Identificar as características das principais
formas de organización política presentes no mundo
clásico, e establecer semellanzas e diferenzas entre
elas e cos sistemas políticos actuais.

Nomea os principais sistemas políticos da
antigüidade clásica e describe, dentro de
cada un, a forma de distribución e o
exercicio do poder, as institucións, o
papel que estas desempeñan e os
mecanismos de participación política.

CA5.1 - Distinguir diversos tipos de escritura,
comprender as súas funcións e a orixe do alfabeto e
dos tipos de sistemas de escritura usados na
actualidade e recoñecer a presenza de elementos
dos alfabetos grego e latino nos alfabetos actuais.

Recoñece tipos de escritura, clasifícaos
consonte súa natureza e a súa función, e
describe os trazos que os distinguen.

CA5.2 - Identificar a orixe común das linguas
indoeuropeas, distinguir as linguas europeas
romances das non romances e recoñecer a orixe
grecolatina do léxico das linguas de España e
doutras linguas modernas.

Enumera e localiza nun mapa as
principais ramas da familia das linguas
indoeuropeas.
Recoñece e explica o significado dos
helenismos máis frecuentes utilizados no
léxico das linguas faladas en España e
doutras linguas modernas, e explica o seu
significado a partir do termo de orixe.

CA5.3 - Distinguir e identificar latinismos, cultismos,
semicultismos e termos patrimoniais e facer
evolucións desde o latín ao galego e ao castelán,
tendo en conta os fenómenos fonéticos.

 Identifica e diferencia cultismos,
semicultismos e termos patrimoniais e
realiza evolucións do latín ao galego e ao
castelán aplicando as regras fonéticas de
evolución.

CA5.4 - Utilizar con propiedade terminoloxía
científico-técnica de orixe grecolatina e constatar o
influxo das linguas clásicas en linguas non derivadas
delas.

Explica a partir da súa etimoloxía termos
de orixe grega propios da linguaxe
científico-técnica e sabe usalos con
propiedade.

CA6.2 - Coñecer a perduración da mitoloxía e os
temas lendarios nas manifestacións artísticas
actuais.

Demostra a pervivencia da mitoloxía e os
temas lendarios mediante exemplos de
manifestacións artísticas contemporáneas
nas que están presentes estes motivos.

CA6.3 - Identificar os aspectos máis importantes da
historia de Grecia e Roma e a súa presenza no noso
país e recoñecer as pegadas da cultura romana en
diversos aspectos da civilización actual.

Enumera e explica algúns exemplos
concretos nos que se pon de manifesto a
influencia que o mundo clásico tivo na
historia e as tradicións do noso país.

TI 28

CA4.2 - Distinguir as características e a evolución
das clases sociais en Grecia e Roma.

 Describe a organización da sociedade
romana, explicando as características das
clases sociais e os papeis asignados a
cada unha, relacionando estes aspectos
cos valores cívicos da época e
comparándoos cos actuais.

CA4.3 - Describir a composición da familia e os
papeis asignados aos seus membros.

Identifica e explica os papeis que
desempeña dentro da familia cada un dos
seus membros, identificando e explicando
a través deles estereotipos culturais e
comparándoos cos actuais.

CA4.4 - Coñecer os trazos máis salientables da vida
cotiá en Grecia e Roma.

 Identifica e describe os tipos de vivenda,
o modo de alimentación, os hábitos de
hixiene e a vestimenta en Roma.

Criterios de avaliación %Mínimos de consecución IA

CA4.5 - Identificar as principais formas de lecer da
Antigüidade e comparalas coas actuais.

Describe as principais formas de lecer das
sociedades grega e romana, analizando a
súa finalidade, os grupos aos que van
dirixidas e a súa función no
desenvolvemento da identidade social.

CA5.5 - Identificar as principais características dos
xéneros literarios grecolatinos, a súa influencia na
literatura posterior e os fitos esenciais das literaturas
grega e latina como base literaria da cultura europea
e occidental.

Describe as características esenciais dos
xéneros literarios grecolatinos e recoñece
a súa influencia na literatura posterior.

CA5.6 - Usar as fórmulas de saúdo e presentación en
latín e grego e fraseoloxía básica da aula.

Usa fórmulas de saúdo e presentación en
latín e fraseoloxía básica da aula

CA6.1 - Recoñecer a presenza da civilización clásica
nas artes e na organización social e política.

Sinala e describe algúns aspectos básicos
da cultura e a civilización grecolatina que
perviviron ata a actualidade,
demostrando a súa vixencia nunha e
noutra época mediante exemplos.

CA6.4 - Investigar sobre a perduración da civilización
clásica na contorna, utilizando as tecnoloxías da
información e da comunicación.

Utiliza as tecnoloxías da información e a
comunicación para recabar información e
realizar traballos de investigación acerca
da pervivencia da civilización clásica na
nosa cultura.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Marco xeográfico das civilizacións grega e romana.

- Marco histórico da civilización romana: monarquía, república e imperio. Etapas, feitos importantes e mulleres e
homes relevantes.

- Organización política en Grecia e en Roma: formas de goberno e institucións.

- Sociedade en Grecia e Roma: clases sociais. A escravitude.

- A familia en Grecia e Roma. Roles dos seus membros; situación da muller.

- Vida cotiá en Grecia e Roma: vivenda, hixiene, alimentación, vestimenta e traballo.

- Os espectáculos públicos en Grecia e Roma.

- Orixe do alfabeto. O alfabeto grego e o abecedario latino.

- As linguas romances.

- Composición e derivación culta de orixe grega e latina.

- Latinismos, palabras patrimoniais, cultismos e semicultismos.

- Principais regras de evolución fonética do latín ao galego e ao castelán.

- Léxico grecolatino na linguaxe común e na científica e técnica.

- Presenza das linguas clásicas nas linguas modernas.

Contidos

- Xéneros literarios grecolatinos: autores e obras principais.

- Fórmulas básicas de saúdo e presentación en latín e grego, e fraseoloxía básica do medio escolar.

- Presenza da civilización grecolatina nas artes e na organización social e política actual.

- Mitoloxía e temas lendarios nas manifestacións artísticas actuais.

- Historia de Grecia e Roma e a súa presenza no noso país. A presenza de Grecia e Roma na Península Ibérica. A
romanización de Hispania e a da Gallaecia.

-  Investigación sobre a perduración da civilización clásica na nosa cultura.

3

Título da UDUD

 Arte e Mitoloxía grecolatinas. Perduración na actualidade

Duración

35

Criterios de avaliación %Mínimos de consecución IA

PE 80

CA2.1 - Identificar os principais deuses e deusas da
mitoloxía grecolatina.

Pode nomear coa súa denominación
grega e latina os principais deuses e
heroes da mitoloxía grecolatina, sinalando
os trazos que os caracterizan, os seus
atributos e o seu ámbito de influencia,
explicando a súa xenealoxía e
establecendo as relacións entre os
diferentes deuses.

CA2.2 - Recoñecer os mitos e os heroes grecolatinos
e establecer semellanzas e diferenzas cos mitos e os
heroes doutras culturas e os actuais. Orixes e
funcións.

Identifica dentro do imaxinario mítico
deuses, semideuses e heroes, e explica
os principais aspectos que os diferencian.

CA2.3 - Comparar as características da relixiosidade
e da relixión grega coas actuais.

Enumera e explica as principais
características da relixión grega, póndoas
en relación con outros aspectos básicos
da cultura helénica e establecendo
comparacións con manifestacións
relixiosas propias doutras culturas.

CA2.4 - Describir os fundamentos da relixiosidade
romana e distinguir a relixión oficial das
manifestacións do culto privado.

. Distingue a relixión oficial de Roma dos
cultos privados, e explica os trazos que
lles son propios.

CA3.1 - Distinguir as características fundamentais da
arte clásica e relacionar manifestacións artísticas
actuais cos seus modelos clásicos.

Realiza eixes cronolóxicos e sitúa neles
aspectos relacionados coa arte
grecolatina, asociándoos a outras
manifestacións culturais ou a fitos
históricos.

CA3.2 - Identificar as características máis
salientables da arquitectura grecorromana en
relación cos edificios máis singulares.

Recoñece as características esenciais das
arquitecturas grega e romana,
identificando en imaxes a orde
arquitectónica á que pertencen distintos
monumentos, para razoar a súa resposta.

Criterios de avaliación %Mínimos de consecución IA

CA3.3 - Recoñecer as manifestacións escultóricas da
arte grega e romana ao longo da Antigüidade e
identificar a súa temática en obras representativas.

. Recoñece esculturas gregas e romanas
en imaxes, encádraas nun período
histórico e identifica nelas motivos
mitolóxicos, históricos ou culturais.

CA3.4 - Diferenciar as creacións urbanísticas
romanas das outras épocas, así como a súa rede
viaria, facendo fincapé no contorno do alumnado.

Describe as características, os principais
elementos e a función das grandes obras
públicas romanas, explicando e ilustrando
con exemplos a súa importancia para o
desenvolvemento do Imperio e a súa
influencia en modelos urbanísticos
posteriores.

CA3.5 - Saber localizar os principais monumentos
clásicos do patrimonio español e europeo.

. Localiza nun mapa os principais
monumentos clásicos do patrimonio
español e europeo, identificando a partir
de elementos concretos o seu estilo e súa
cronoloxía aproximada.

CA6.1 - Recoñecer a presenza da civilización clásica
nas artes e na organización social e política.

Sinala e describe algúns aspectos básicos
da cultura e a civilización grecolatina que
perviviron ata a actualidade,
demostrando a súa vixencia nunha e
noutra época mediante exemplos.

TI 20

CA6.2 - Coñecer a perduración da mitoloxía e os
temas lendarios nas manifestacións artísticas
actuais.

Demostra a pervivencia da mitoloxía e os
temas lexendarios mediante exemplos de
manifestacións artísticas contemporáneas
nas que están presentes estes motivos.

CA6.3 - Identificar os aspectos máis importantes da
historia de Grecia e Roma e a súa presenza no noso
país e recoñecer as pegadas da cultura romana en
diversos aspectos da civilización actual.

Enumera e explica algúns exemplos
concretos nos que se pon de manifesto a
influencia que o mundo clásico tivo na
historia e as tradicións do noso país.

CA6.4 - Investigar sobre a perduración da civilización
clásica na contorna, utilizando as tecnoloxías da
información e da comunicación.

Utiliza as tecnoloxías da información e a
comunicación para recabar información e
realizar traballos de investigación acerca
da pervivencia da civilización clásica na
nosa cultura.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Cosmogonía. Teogonía. O panteón grego e romano.

- Mitos grecolatinos. Orixes e funcións. Os heroes e heroínas. Perduración da mitoloxía nas manifestacións artísticas,
literarias e na publicidade.

- Relixión grega: cultos, santuarios e oráculos.

- Relixión romana: culto público e privado.

- Fundamentos e etapas da arte clásica.

- Arquitectura en Grecia e Roma: tipos de edificios e ordes arquitectónicas.

- Escultura en Grecia e Roma: etapas, estilos e temáticas.

- Enxeñería romana: obras públicas e urbanismo. Vías romanas.

Contidos

- Herdanza clásica no patrimonio artístico en Europa en xeral e en Galicia en concreto.

- Presenza da civilización grecolatina nas artes e na organización social e política actual.

- Mitoloxía e temas lendarios nas manifestacións artísticas actuais.

- Historia de Grecia e Roma e a súa presenza no noso país. A presenza de Grecia e Roma na Península Ibérica. A
romanización de Hispania e a da Gallaecia.

-  Investigación sobre a perduración da civilización clásica na nosa cultura.

4.1. Concrecións metodolóxicas

Metodoloxía. Liñas de actuación no proceso de ensino e aprendizaxe:

- O traballo en relación con materias lingüísticas e humanísticas para conectar a Cultura Clásica con elas co fin de
aumentar e mellorar o coñecemento sobre a cultura da
Antigüidade e a reflexión sobre a súa perduración ata os nosos días.
- A planificación dos obxectivos de Cultura Clásica tendo en conta as posibilidades de traballo cooperativo con outras
materias: Bioloxía e Xeoloxía, Física e Química, Matemáticas
etc.
- O uso das tecnoloxías dixitais para a busca de información como ferramenta de traballo, consulta e exercicio
interactivo, propiciando con iso o afondamento nas técnicas de
investigación, procura, selección e presentación da información tanto de forma oral como escrita ou visual.
- O emprego de recursos como a cartografía e a elaboración de eixes cronolóxicos tanto en formato papel como
mediante recursos en liña, aplicacións que permiten percorridos
virtuais polas localizacións máis destacadas do mundo grecorromano e visualizar vídeos sobre os contidos referidos
especialmente ao primeiro bloque, así como dos lugares de
culto marcados por unha contorna xeográfica moi particular,  e grazas a iso poderá conectarse a xeografía coa
arqueoloxía, a relixión ou a mitoloxía, especialmente no caso do
mundo grego.
-  Vincular  o  desenvolvemento  da  materia  á  lectura  de  textos  clásicos  ou  referidos  ao  mundo  grecorromano
(fragmentos de obras orixinais, adaptacións, textos historiográficos etc.)
para traballar transversalmente a comprensión lectora, de tal maneira que sexa a lectura a que dea pé á explicación
dos contidos, como elementos referenciais precisos para
entender os textos. Esta metodoloxía permite traballar a mecánica da lectura (tanto silenciosa como en voz alta) e a
comprensión lectora; facer un achegamento á crítica textual en
conexión coas materias de Lingua Galega e Literatura e Lingua Castelá e Literatura; incentivar a participación na aula
do alumnado a través da expresión de ideas e reflexións,
facendo especial fincapé no desenvolvemento da capacidade comunicativa en público e procurar un achegamento
innovador e experimental nunha materia que se presta a iso.
-  Experimentar con outras metodoloxías como o traballo por proxectos significativos para o alumnado, a clase
invertida (flipped classroom), a aprendizaxe colaborativa, a ludificación
etc. Estas metodoloxías permiten maximizar o tempo útil de traballo práctico na aula, optimizan resultados e fan o
proceso de ensinanza máis inclusivo e variado reforzando a
autoestima, a autonomía, a reflexión e a responsabilidade.

4.2. Materiais e recursos didácticos

Denominación

Para o desenvolvemento da materia, non se fixará un libro de texto concreto senón que, en cada sesión e segundo o
tema a tratar, farase uso daquel material que se considere máis axeitado, ben en formato fotocopia ou dixital,
servíndonos dos múltiples materiais e recursos que as distintas páxinas web desta materia nos ofrecen. Empregarase
fundamentalmente a Aula Virtual,  onde o alumnado terá á súa disposición toda a información relacionada cos
diferentes  contidos  teórico-  prácticos  de  cada unidade e  conforme se  vaian  abordando.  Asimesmo,  tamén se
empregará a Aula Virtual por parte do alumnado para a presentación dalgunhas das actividades, traballos individuais
ou colectivos encomendados. Para facer consultas sobre os temas abordados na aula, os estudantes poderán acudir,
sempre baixo as orientacións do profesor/a, aos seguintes libros e páxinas web recomendadas:

- L.l Llopis Toledo; F. Sánchez Elvira. Atrium. Cultura Clásica. Vicens Vives
- Mª del Remedio Muñoz; Yolanda Espinosa. Cultura Clásica. ESO. Akal
- ALONSO DÍAZ-MARTA, L.; BLAYA ANDREU, R.; SARABIA CONDÉS, E., Iniciación a la Cultura Clásica. Guía didáctica,
Universidad de Murcia, Murcia, 1990.
- FERRO RUIBAL, X. et al., De onte a hoxe. Latín II, Xerais, Vigo, 1991.
- MARTÍNEZ PELLICER, I. e VIZCAÍNO FERNÁNDEZ, C.C., Cultura Clásica, Penta, A Coruña, 1994.
- PASTOR ARTIGUES, B., Cultura Clásica 3º ESO, Anaya, 2007.
- SEGURA MUNGUÍA, S., Cultura Clásica, Anaya, Madrid, 1995.
- NAVARRO GONZÁLEZ, J.L.; RODRÍGUEZ JIMÉNEZ, J.Mª., Cultura Clásica, Anaya, Madrid, 2011.
- www.culturaclasica.com
- Almacendeclasicas.blogspot.
- wwwculturaclasica Jaime morente
- etc
En función da temática que se estea a tratar en cada momento e das necesidades do alumno, programarase a lectura
de capítulos dos seguintes libros:
- AMIEL, M., Pompeya, la ciudad recuperada, S.M., Madrid, 1988.
- ESPINÓS, J. et al., Así vivían los romanos, Anaya, Madrid, 1987.
- GIBSON, M., Deuses e heroes da mitoloxía grega, Xerais, 1986.
- GOSCINNY, R. e UDERZO, A., Astérix, Dargaud-Bruguera, Barcelona.
- LÓPEZ MELERO, R., Así vivían en la Grecia antigua, Anaya, Madrid, 1990.
- USHER, K., Heroes, deuses e emperadores da mitoloxía romana, Xerais, Vigo, 1991.

5.1. Procedemento para a avaliación inicial

A avaliación inicial realizarase durante a primeira semana do curso escolar. Este proceso comprenderá as seguintes
accións que permitan identificar as dificultades do alumnado, así como as súas necesidades de atención educativa.
a) Análise dos informes de avaliación individualizados do curso anterior.
b) Detección das aprendizaxes imprescindibles non adquiridas.
c) Coñecemento personalizado do alumnado e da súa situación emocional co fin de tomar as decisións profesionais
de actuación por parte do profesorado. Levarase a cabo este
apartado usando os seguintes instrumentos:
- Un pequeno cuestionario no que amose que coñecementos ten sobre a materia.
- Lectura dun texto breve con cuestións que permita comprobar tanto a comprensión lectora como a expresión
escrita.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

40

UD 2

30

UD 3

30

Total

100

Proba
escrita 70 72 80 74

Táboa de
indicadores 30 28 20 26

Pesos dos instrumentos de avaliación por UD:

1ª Avaliación. Cálculo da nota da 1ª avaliación:
- Exame trimestral: 7 puntos máximo (70/%)
- Exposición dun traballo de investigación (individual): 0,5 puntos máximo +/- (5%)
- Traballos e tarefas cotiás encomendados (a presentar a través da aula virtual ou do caderno): 2,5 puntos máximo
+/- (25/%)
 
2ª Avaliación. Cálculo da nota da 2ª avaliación:
Cfr 1ª avaliación: - Exame trimestral: 7 puntos máximo (70/%)
- Exposición dun traballo de investigación (individual): 0,5 puntos máximo (+/-) (5/%)
- Traballos e tarefas cotiás encomendados (a presentar a través da aula virtual ou do caderno): 2,5 puntos máximo
+/- (25/%)
 
3ª Avaliación. Cálculo da nota da 3ª avaliación:
Cfr 1ª e 2ª avaliación: - Exame trimestral: 7 puntos máximo (70/%)
- Exposición dun traballo de investigación (individual): 0,5 puntos máximo (+/-) (5/%)
- Traballos e tarefas cotiás encomendados (a presentar a través da aula virtual ou do caderno): 2,5 puntos máximo
+/- (25/%)
 
Cualificación final. Cálculo para obter a cualificación final de curso:
A cualificación final será a nota media das 3 avaliacións parciais.
Todo o alumnado con avaliación negativa na materia, tras obter a media das 3 avaliacións, deberá realizar unha
proba de recuperación escrita por cada avaliación negativa. Con máis do 50% dos contidos avaliados negativamente
ao  longo  do  curso  e  sempre  que  a  media  aritmética  das  tres  avaliacións  non  chegue  ao  5,  será  obrigatorio
presentarse a  unha proba final  coa totalidade da materia  (máximo de 10 puntos).  Ao igual  que as  probas de
recuperación, esta proba final incluirá cuestións e exercicios xa formulados nas respectivas avaliacións informativas
de cada trimestre.
 
 
 

Criterios de cualificación:

Criterios de recuperación:

- Procedemento de recuperación da 1ª avaliación:
Unha proba de recuperación escrita a realizar despois da terceira avaliación, sempre que a nota media aritmética das
tres avaliacións non chegue ao 5. Valorarase sobre un 100% e non se terán en conta as actividades realizadas no
trimestre.
- Procedemento de recuperación da 2ª avaliación:
Cfr 1ª avaliación:
Unha proba de recuperación escrita a realizar despois da terceira avaliación, sempre que a nota media aritmética das
tres avaliacións non chegue ao 5. Valorarase sobre un 100% e non se terán en conta as actividades realizadas no

trimestre.
- Procedemento de recuperación da 3ª avaliación:
Cfr 1ª e 2ª avaliación:
Unha proba de recuperación escrita a realizar despois da terceira avaliación, sempre que a nota media aritmética das
tres avaliacións non chegue ao 5. Valorarase sobre un 100% e non se terán en conta as actividades realizadas no
trimestre.

5.3. Procedemento de seguimento, recuperación e avaliación das materias pendentes

En canto a actividades, o alumnado deberá realizar unha serie de tarefas e exercicios prácticos correspondentes ós
seis Bloques de contidos de que consta a materia, entregados pola docente correspondentes a cada avaliación. Estas
actividades de avaliación,  (nas que se valorará positivamente a súa corrección e a entrega en prazo e forma)
computarán sobre un 30% da cualificación, e o restante 70 % corresponderase coa proba obxectiva que se realizará
trimestralmente. Esta terá en conta os contidos mínimos cos que se foi traballando. A superación da materia de cada
trimestre suporá o aprobado da materia, seguindo o apuntado anteriormente.
Cabe a posibilidade tamén, de sustituir as probas trimestrais por unha única Proba Ordinaria no mes de febreiro, que
incluiría toda a materia. De obter unha cualificación positiva, daríase por superada a materia. Pola contra, o alumnado
que acadase un resultado negativo, tería que presentarse á Proba Extraordinaria do mes de abril.

6. Medidas de atención á diversidade

Propoñémonos axustar a nosa axuda pedagóxica a cada alumno/a en concreto. Teranse moi en conta as grandes
carencias de todo tipo, pero sobre todo as que teñen que ver coa capacidade para a comprensión e expresión oral e
escrita e a falta de hábitos de traballo e estudo, que presentan moitos dos/as alumnos/as.
Atenderase á diversidade da seguinte maneira:
1. Utilizando un importante soporte gráfico que serve de apoio e clarificación dos contidos, a través da imaxe, os
gráficos explicativos, presentacións, mapas, esquemas-resumen,
etc.
2. Presentando os contidos perfectamente organizados, para que o/a alumno/a poida seguir o desenvolvemento das
explicacións cunha mínima intervención do/a profesor/ora.
3. Propoñendo actividades máis sinxelas aos alumnos que teñan dificultades para progresar no grupo e outras máis
complexas para os alumnos máis avanzados.
4. Preparando se fose necesario,  adaptacións curriculares para adaptar a práctica educativa ás características
concretas dos alumnos aos que se dirixan. Tales adaptacións poderán
consistir  na  adecuación  de  obxectivos,  eliminación  ou  inclusión  de  determinados  contidose  a  conseguinte
modificación dos criterios de avaliación, así como a ampliación de
actividades en determinadas áreas.
5. Facendo traballos en pequenos grupos sobre os temas estudados, para favorecer a cooperación e axuda entre o
alumnado.
6. O reforzo educativo realizarase, en xeral, dentro da aula pero, se fose necesario, utilizarase algún recreo para
axudar aos alumnos que teñan algunha necesidade.

7.1. Concreción dos elementos transversais

UD 1 UD 2 UD 3

ET.1 - Competencia en
comunicación lingüística
(CCL)

X X X

ET.2 - Competencia cidadá
(CC) X X X

UD 1 UD 2 UD 3

ET.3 - Competencia en
conciencia e expresións
culturais  (CCEC)

X X X

ET.4 - Competencia
plurilingüe (CP). X X X

ET.5 - Competencia persoal,
social  e de aprender a
aprender (CPSAA).

X X X

ET.6 - Competencia
matemática e competencia
en ciencia, tecnoloxía e
enxeñaría (STEM).

X X X

ET.7 - Competencia dixital
(CD) X X X

ET.8 - Competencia
emprendedora (CE). X X X

Observacións:
Seguindo as directrices marcadas no artigo 18 do DECRETO 156/2022, do 15 de setembro sobre os elementos
transversais:
- Fomentaranse de maneira transversal a igualdade entre mulleres e homes, a educación para a saúde, incluída a
afectivo-sexual, a formación estética, a concienciación e formación sobre o cambio climático, a educación para a
sustentabilidade e o consumo responsable, o respecto mutuo e a cooperación entre iguais.
-  Promoverase a aprendizaxe da prevención e resolución pacífica de conflitos en todos os ámbitos da vida
persoal, familiar e social, así como dos valores que sustentan a liberdade, a xustiza, a igualdade, o pluralismo
político, a paz, a democracia, o respecto polos dereitos humanos e o rexeitamento de calquera tipo de violencia,
a pluralidade e o respecto polo Estado de dereito.
- Evitaranse os comportamentos, estereotipos e contidos sexistas, así como aqueles que supoñan discriminación
por razón da orientación sexual ou da identidade de xénero.
- Empregarase unha linguaxe libre de prexuízos e estereotipos sexistas e que sexa non sexista, nos termos
establecidos legalmente.

7.2. Actividades complementarias

Actividade Descrición

1º-  Asistencia   ao Festival  de Teatro  Grecolatino de Lugo,
evento creado en 2001 pola SEEC Galicia co propósito inicial
de  achegar  as  grandes  obras  do  teatro  grego  e  romano
clásico  aos  estudantes  do  Ensino  Secundario.  Miles  de
estudantes de Galicia e doutras autonomías acoden cada ano
a este festival que se celebra en Lugo, cidade cuxa muralla
romana foi recoñecida como Patrimonio da Humanidade pola
UNESCO. 2º- Percorrido pola muralla e visita ao Centro de
Interpretación 3º- Visita guiada á Domus do Mitreo e á Domus
do Mosaico

Excursión cultural á cidade de Lugo

Observacións:

Esta actividade requirirá unha preparación previa, enlazando a explicación da mesma cos aspectos estudados na
clase. Tamén poderá ser obxecto de algún tipo de traballo por parte do alumnado.
De igual xeito, será confeccionado algún tipo de cuestionario para a súa realización por parte do alumnado, tanto
in situ como unha vez pasado o evento. Este, ademais, requirirá dunha valoración individual e colectiva.

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Respetouse  a  distribución  temporal  dos  contidos  por avaliacións. 1    2    3   4

Aplicouse a metodoloxía didáctica programada.  1     2    3    4

Tivéronse en conta os coñecementos e aprendizaxes básicos para aprobar a materia. 1   2   3    4

 Aplicáronse os procedementos de avaliación programados e axusteime aos criterios de calificación. 1   2    3   4

Aplicáronse medidas de atención á diversidade aos alumnos que as requeriron.  1    2     3    4

Leváronse a cabo as actividades de recuperación de materias pendentes de cursos anteriores.  1   2     3   4

Realizáronse medidas de reforzo educativo dirixidas aos alumnos que presentaban dificultades de aprendizaxe.  1
2   3   4
 Puxéronse en práctica medidas para estimular o interese e o hábito da lectura e a capacidadde de expresarse
correctamente. 1   2  3   4

Utilizáronse  os  materiais  e  recursos  didácticos programados. 1     2     3    4

Para valorar o axuste entre a programación e os resultados obtidos, o Departamento deseñou estes indicadores
cunha escala de valoración donde 1 é a valoración máis baixa e 4 a máis alta.

Descrición:

8.2. Procedemento de seguimento, avaliación e propostas de mellora

Recollerase no caderno do profesor todo o que se vai dando en cada unha das sesións e as distintas actividades
realizadas e o grao de dificultade. Ao remate de cada trimestre o Departamento indicará por escrito no libro de actas
os contidos vistos  en cada materia  ata esa data,  expresando claramente se se corresponden co ritmo lectivo
esperado. Tamén se reflictirán os resultados obtidos nas distintas avaliacións facendo unha valoración dos mesmos,
de maneira que durante o curso e sobre todo ao remate do mesmo se poidan comprobar claramente os resultados e
deficiencias que poidan ter xurdido. Todo isto quedará reflictido na memoria final.

9. Outros apartados

